
Samningur um samstarf á sviði atvinnu- og byggðaþróunar
Sveitarfélögin fjögur í Uppsveitum Árnessýslu, þ.e. Bláskógabyggð, kt. 510602-4120, Grímsnes- og Grafningshreppur, kt. 590698-2109, Hrunamannahreppur, kt. 640169-2309, og Skeiða- og Gnúpverjahreppur, kt. 540602- 4410, gera með sér samkomulag um samstarf á sviði atvinnu- og byggðaþróunar. 

1. gr.

Forsendur samningsins eru gildandi samningur SASS við Byggðastofnun um atvinnu- og byggðaþróun frá 25. janúar 2023 og samningur SASS við Bláskógabyggð, f.h. sveitarfélaga í Uppsveitum, dags. . Samningurinn er gerður með vísan til 92. gr. sveitarstjórnarlaga nr. 138/2011. 
2. gr.

Í samstarfinu felst að ráðinn verður byggðaþróunarfulltrúi í allt að 100% stöðugildi til að sinna þeim verkþáttum sem tilgreindir eru í samningi SASS við Bláskógabyggð, f.h. sveitarfélaga í Uppsveitum, á sviði atvinnu- og byggðaþróunar, atvinnuráðgjafar, nýsköpunar, menningar, upplýsingaöflunar, þekkingarmiðlunar og samstarfs. Að auki kemur byggðaþróunarfulltrúi að ferða- og kynningarmálum, málum er varða fjölmenningu og eftirfylgni með nýrri atvinnumálastefnu sveitarfélaganna.  Byggðaþróunarfulltrúi sinnir verkefnum í samráði við sveitarfélögin fjögur og Samtök sunnlenskra sveitarfélaga (SASS). Einnig starfar fulltrúinn með samstarfshópi samtakanna og öðrum byggðaþróunarfulltrúum á Suðurlandi. 

3. gr.

Næsti yfirmaður byggðaþróunarfulltrúa verður sveitarstjóri Bláskógabyggðar, sem ræður  byggðaþróunarfulltrúa og veitir lausn frá störfum. Ráðningarferlið annast sveitarstjóri Bláskógabyggðar og formaður oddvitanefndar. 
4. gr.
Bláskógabyggð leggur byggðaþróunarfulltrúa til starfsaðstöðu, tölvu og annan búnað. Bláskógabyggð annast greiðslu launa og launatengdra gjalda vegna stöðugildisins og tekur við framlagi SASS til verkefnisins, sem er að hámarki 7.500.000 kr. miðað við heilt almanaksár, grunnur er launavisítala (80%) og vísitala neysluverðs (20%) í janúar 2023. Sveitarfélögin bera jafna ábyrgð á þeim hluta kostnaðar sem er umfram árlegt framlag SASS. Hlutdeild sveitarfélaganna skal innheimt í janúar fyrir næstliðið ár. Bláskógabyggð sendir sveitarfélögunum fjárhagsáætlun vegna komandi árs fyrir 15. október ár hvert. Óheimilt er að víkja frá fjárhagsáætlun nema öll sveitarfélög hafi áður samþykkt viðauka við áætlunina í samræmi við VII. kafla sveitarstjórnarlaga. 

5. gr.

Í samstarfssamningi þessum felst ekki framsal á valdi til töku ákvörðunar um rétt eða skyldu manna. 

6. gr.

Til breytinga eða endurskoðunar á samningi þessum þarf samþykki allra aðildarsveitarfélaganna. Tillögur að breytingum eða óskir um endurskoðun á samningnum skal ræða innan oddvitanefndar áður en þær fara til staðfestingar sveitarstjórna. Unnt er að gera tillögu að breytingu eða óska endurskoðunar hvenær sem er á samningstímanum. 
7. gr.

Samningur þessi gildir frá 1. ágúst 2023 til 31. desember 2027. Samningur þessi er á þeim tíma einungis uppsegjanlegur ef sveitarfélögin sammælast jafnframt um að segja upp samningi SASS við Bláskógabyggð, dags. , eða ef SASS segir þeim samningi upp. Í slíkum tilvikum er samningurinn uppsegjanlegur með 3ja mánaða fyrirvara og skal uppgjör þá fara fram innan þriggja mánaða frá lausnardegi. Sveitarfélögin bera sameiginlega ábyrgð í jöfnum hlutföllum á kostnaði sem kann að falla til verði byggðaþróunarfulltrúa sagt upp vegna uppsagnar samnings þessa eða breytinga á verkefninu. 

8. gr.

Rísi ágreiningur út af samningi þessum, svo sem um efni hans, framkvæmd hans, efndir hans eða annað skal haldinn sérstakur sáttafundur þar sem leitað skal lausnar og niðurstöðu um ágreininginn. Takist ekki sátt með aðilum er hvorum aðila um sig heimilt að sækja málið fyrir Héraðsdómi Suðurlands. 

